
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 34°-35°  செல்சியஸ் ஆகவும், குறைந்தபட்ச வெப்பநிலை 25° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

(18.08.2024முதல் 22.08.2024)
	அடுத்த ஐந்து நாட்களுக்கான வானிலை முன்னறிவிப்பு – 28-08-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 24, 25, 26, 27 மற்றும் 28 தேதி மிக லேசான மழைக்கு வாய்ப்புள்ளது. அதிகபட்ச வெப்பநிலையானது 31°-32° செல்சியஸ் ஆகவும், குறைந்தபட்ச வெப்பநிலையானது 21°- 22° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 12 முதல் 14 கி.மீ வேகத்தில், மேற்கு திசையிலிருந்து காற்று வீசக்கூடும். 

பொது ஆலோசனை:
விவசாயம் :
பயறு வகைகள், காய்கறிப் பயிர்கள் மற்றும் நிலக்கடலை பயிர்களில் சாறு உறிஞ்சும் பூச்சிகள் தென்படும் இதனை கட்டுப்படுத்த 5% வேப்பங்கொட்டை கரைசல் தெளிக்கலாம்.
கால்நடை வளர்ப்பு:

மாவட்டத்தின் ஒரு சில  இடங்களில் ஆகஸ்ட்  24 மற்றும் 25ம் தேதி இடி மின்னலுடன் கூடிய  லேசானது முதல் மிதமான மழைக்கு வாய்ப்பு  உள்ளது. வயல்களில் ஆடுகளை கிடை  அமர்த்துதல் மற்றும் மேய்ச்சலின் போது  போதிய பாதுகாப்பு நடவடிக்கைகளை மேற்கொள்ளவும்.   இந்த காலகட்டத்தில் கால்நடைகளை  மேய்ச்சலுக்கு  வெளியே  அனுப்பாமல்,  மின்கம்பம் மற்றும்  மரங்களில்  கட்டாமலும் பாதுகாப்பாக  கொட்டகைகளில்  கட்டி வைக்கும் படியும் கேட்டுகொள்ளப்படுகிறார்கள்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், கொத்தவரை, கால்நடை.
நெல்: 
குறுவை நெல் நாற்றங்காலில் தென்படும் பூச்சிகளின் எண்ணிக்கையை குறைத்து நன்மை மற்றும் நடு நிலை பூச்சிகளின் எண்ணிக்கையை அதிகரிக்க விதைத்த 7ல் இருந்து 10 நாட்களுக்கு வேப்பங்கொட்டைச் சாறு ஐந்து சதம் தெளிக்கலாம்.
அல்லது ஒரு லிட்டர் தண்ணீருக்கு 3 கிராம் என்ற அளவில் 0.03 சதம் அசார்டிராக்டின் உடன் 1 மில்லி ஓட்டுபசை கலந்து நாற்றங்கால் நன்கு நனையும் படி கைத்தெளிப்பான் கொண்டு காலை அல்லது மாலை வேளைகளில் தெளிக்க  வேண்டும். 
குறுவை பருவத்தில் ஒரு எக்டருக்கு, 20 சென்டில் நெல் நாற்றங்கால் தயார் செய்யும் போது ஒரு டன் தொழு உரம் அல்லது கம்போஸ்ட் இடவேண்டும். 
களி மண் நிலத்திற்கு ஒரு சென்ட் நாற்றங்காலுக்கு 4 கிலோ ஜிப்சம் ஒரு கிலோ டி.ஏ.பி என்ற அளவில் விதைத்த 10ம் நாள் இடவேண்டும். இது வேர் அறுபடாமல் நாற்றுக்களை பறிக்க உதவியாக இருக்கும்.
கொத்தவரை:

கொத்தவரைப் பயிரில் அசுவினி தாக்குதல் பரவலாக தென்படுகின்றது.  இவ்வகை இளம் பூச்சிகள் மற்றும் முதிர் பூச்சிகள் இலைகளின் சாற்றை உறிஞ்சும். இதன் காரணமாக செடிகள் வாடும்,  பூக்கள் வாடி தொங்கும், செடிகளின் வளர்ச்சியும் தடைப்படும். 
இதனைக் கட்டுப்படுத்த 10 லிட்டர் தண்ணீருக்கு 40 கிராம் என்ற அளவில் அசிபேட் உடன் 10 மில்லி ஒட்டுப் பசை கலந்து தெளிக்க வேண்டும்.
கால்நடை:

ஆடு வளர்க்கும் விவசாயிகளின் கவனத்திற்கு. ஆடுகளின் எடை அதிகரிக்கவும்,  ஆட்டு குட்டிகளின் இறப்பை தவிர்க்கவும் குடற்புழு நீக்கம் செய்வது மிகவும் அவசியமாகும், 
பொதுவாக ஜீலை முதல் செப்டம்பர் மாதங்களில் தட்டைப் புழுக்களுக்கான குடற் புழு நீக்க மருந்துகளை கொடுக்க வேண்டும், இது வரை கொடுக்காதவர்கள் அருகிலுள்ள கால்நடை மருத்துவரை அணுகி தங்களது ஆடுகளுக்கு குடற்புழு நீக்க மருந்தினை கொடுக்கவும்.

